
ᐋᓐᓂᐊᓯᐅᕐᑕᐅᒋᐊᓕᓐᓄᑦ ᐊᒻᒪᓗ ᐃᓗᕐᕈᓯᒧᑦ ᐊᑦᑕᓀᑦᑐᒥᒃ 
ᐋᓐᓂᐊᓯᐅᕐᑕᐅᒋᐊᓕᓐᓂᑦ ᐅᐃᒪᓇᕐᓯᔪᓂᑦ ᐊᐅᓪᓚᐅᔨᓃᑦ 

 
ᑰᑦᔪᐊᖅ, ᕕᕈᐊᕆ 6 , 2018 – ᐃᓚᖓᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ ᐱᒻᒪᕆᖁᑎᒋᔭᐅᔪᑦ 
ᐱᒍᑦᔨᓂᕐᒥᓂ ᐱᐊᕋᕐᓂᑦ ᐃᓚᖏᓐᓂᓗ ᐊᑦᑕᓀᑦᑐᒥᒃ ᐱᒍᑦᔨᓗᑎᑦ, ᑕᒪᒋᓐᓄ ᐋᓐᓂᐊᓯᐅᕆᓂᕐᒧᑦ 
ᐃᓗᕐᕈᓯᕐᒥᓗ. ᑐᕌᒐᖓ ᑲᒪᒋᔭᖃᕐᓗᑎᑦ ᐱᒍᑦᔨᒍᑎᓂᑦ ᐊᑐᐃᓐᓇᐅᔪᓂᑦ ᓄᓇᕕᐅᑉ ᓄᓇᖁᑎᖓᓂ 
ᐃᓚᐅᒻᒥᑎᓪᓗᒋᑦ ᐱᒍᑦᔨᒍᑏᑦ ᐊᑐᐃᓐᓇᐅᔪᑦ ᓄᓇᖁᑎᖓᑕ ᓯᓚᑖᓂ, ᒪᓐᑐᕆᐊᓪᒥ ᐱᓇᓱᖃᑎᑦᑎᓄᑦ 
ᐱᒍᑦᔨᒍᑎᐅᔪᑦ ᒥᑭᐊᓪ ᐱᒍᑦᔨᕕᖓᓂ ᐃᓕᓐᓂᐊᕕᕐᔪᐊᖓ ᐃᓗᓯᓕᕆᓂᕐᒥ McGill RUIS. 

 

ᐅᑉᐱᕆᔭᖃᕐᖁᒍᑦ ᐱᐊᕋᐅᑉ ᖃᓄᐃᖕᖏᓯᐊᕐᓂᖓ ᑐᖕᖓᕕᖃᕆᐊᖓᓂᒃ ᐱᒍᑦᔭᐅᓯᐊᕐᓂᒥᒃ1  ᖃᓂᑕᖃᕐᓂᖏᑦ 
ᐃᓚᒥᓂᒃ, ᓄᓇᓕᖓ ᐃᓗᕐᕈᓯᖓᓗ. ᐊᖏᕐᑕᐅᓯᒪᓲᑐᙯᑦ ᑐᖕᖓᕕᒋᔭᐅᑦᓱᑎᑦ ᐱᒻᒪᕆᐅᑎᑦᓯᒋᐊᖃᕐᖁᑦ 
ᓄᓇᖃᕐᖄᓯᒪᔪᓂᑦ ᐅᐃᒪᓇᕐᓯᓱᑎᑦ ᐊᐅᓪᓚᐅᔭᐅᓲᓄᑦ ᐋᓐᓂᐊᓯᐅᕐᑕᐅᒋᐊᖃᕐᓂᑯᒥᓄᑦ ᐊᑯᓂᓂ 
ᑐᖕᖓᕕᖃᓲᖑᒻᒪᑕ ᐋᓐᓂᐊᓯᐅᕐᑕᐅᒋᐊᖃᕐᓂᖓᓂᒃ ᑭᓯᐊᓂ, ᓱᒃᑯᐃᔪᓂᑦ ᐊᑯᓂᕐᑐᒥᓗ ᓱᕐᕃᓂᖃᕐᓱᑎᑦ 
ᓄᓇᓕᐅᑉ ᐃᓅᖃᑎᒌᓐᓂᖓᓂᒃ. 

 

ᓄᓇᕕᒻᒥ, 14 ᓄᓇᓕᖏᑦ ᐅᐸᑦᑕᐅᒍᓐᓇᖁᑦ ᖃᖓᑦᑕᔫᓄᑭᓯᐊᓂ, ᐅᐃᒪᓇᕐᓯᔪᖃᕐᒪᑦ ᖃᖓᑦᑕᔪᒃᑯᑦ 
ᐊᐅᓪᓚᐅᔨᓃᑦ ᐊᕐᖁᑎᑦᓴᑑᕗᑦ ᐊᑦᑕᓇᖕᖏᑐᑎᒍᑦ ᐅᐃᒪᓇᕐᓯᔪᒥᒃ ᐋᓐᓂᐊᓯᐅᕐᑕᐅᓂᕐᓄᑦ, ᐃᓚᐅᑎᓪᓗᒋᑦ 
ᐋᓐᓂᐊᓯᐅᕐᑕᐅᓂᖏᑦ ᐱᐊᕃᑦ, ᐊᑐᕐᑏᑦ ᐱᒍᓐᓇᕆᐊᓕᖏᑦ. ᐊᐅᓪᓚᑎᑕᐅᓃᑦ ᑰᒃᔪᐊᒥ ᐳᕕᕐᓂᑐᒥᓗ 
ᐋᓐᓂᐊᕕᒋᓐᓂ ᒪᓕᑦᑎᖃᕐᑎᓯᓲᖑᕗᑦ ᐱᐊᕋᐅᑉ ᐊᖓᔪᕐᖄᖓᓂᒃ ᑲᒪᔨᖓᓂᓗᓐᓃᑦ, ᐃᓚᐅᑎᑕᐅᖕᖏᑐᑐᐊᖅ 
ᐅᐃᒪᓇᕐᓯᔪᑦ ᐋᓐᓂᐊᓯᐅᕐᑕᐅᒋᐊᖃᕐᓂᒧᑦ ᐊᐅᓪᓚᑎᑕᐅᔪᑦ ᐊᑦᔨᒌᖕᖏᑐᓄᑦ ᐱᓪᓗᑯᒋᐊᓕᑎᒍᑦ ᐱᒍᑦᔨᕕᓐᓄᑦ 
ᐋᓐᓂᐊᕕᓐᓂ ᒪᓐᑐᕆᐊᓪᒥ, ᐊᐅᓪᓚᐅᔪᑦ ᖃᖓᑦᑕᔫᒃᑯᑦ ᐅᐃᒪᓇᕐᑐᓕᕆᔨᓄᑦ ᐱᒍᑦᔨᒍᑎᖏᓐᓄᑦ ÉVAQ. 
ᐱᒍᑦᔨᒍᑎᖏᑦ ᑭᖕᖑᒪᓇᓪᒪᕆᑦᑐᑦ ᓄᓇᖁᑎᑦᑎᓂ, ᐱᐅᓯᐅᒥᓪᓚᕆᒐᔭᕐᖁᑦ ᐊᖓᔪᕐᖄᖏᑦ ᒪᓕᑦᑎᑕᐅᒍᓐᓇᐸᑕ 
ᐱᐊᕋᕐᒥᓂᒃ ᖃᖓᑦᑕᔪᒃᑯᑦ. 

 

ᑌᒣᒻᒪᑦ, ᐋᕐᕿᒋᐊᕋᓱᓐᓂᒧᑦ ᒫᓐᓇ ᐊᑑᑎᔭᐅᔪᒥᒃ, ᑐᑭᓯᒪᔭᐅᑎᑦᓯᓂᕐᒥᒃ ᐱᓇᓱᐊᓯᓚᐅᔪᕗᒍᑦ 
ᐱᓇᓱᖃᑎᑦᓴᔭᕗᓪᓗ ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨ'ᕕᖓᓂ ᐊᒻᒪᓗ ÉVAQ-
ᑯᓂᑦ 2017ᖑᑎᓪᓗᒍ. ᑌᑲᖕᖓᓂ, ᖃᓄᕐᑑᕈᑎᑦᓴᓕᐅᕐᓯᒪᒋᕗᒍᑦ ᐃᑲᔪᕐᓯᒍᑎᑦᓴᓂᑦ ᖃᓄᐃᓕᖓᓂᕗᓐᓂᑦ 
ᑕᒪᑦᓱᒧᖓ. ᐱᒍᑦᔭᐅᒍᓐᓇᖁᑦ ᐋᓐᓂᐊᓯᐅᕐᑕᐅᒋᐊᓖᑦ ᐊᐅᓪᓚᐅᔭᐅᓗᑎᑦ ᐋᓐᓂᐊᓯᐅᕐᑕᐅᒋᐊᖃᕐᓂᒥᓄᑦ 
ᐃᓗᕐᕈᓯᒧᓗ ᐊᑦᑕᓇᖕᖏᑐᒥᓪᓗᑎᑦ ᓯᕗᓪᓕᐅᔨᓗᑎᑦ ᐱᒍᑦᔭᐅᒋᐊᖃᕐᓂᖏᓐᓂᑦ ᐃᓗᓯᓕᕆᓂᕐᒧᑦ 
ᐱᒍᑦᔨᒍᑎᓄᑦ ᐃᓄᖁᑎᓕᒫᖏᓐᓂ ᑯᐯᒃᒥ.  

 

                                                             

1 ᐱᔭᕆᐊᑭᑦᑐᖁᒧᑦ, ᐊᖑᑎᐅᓂᕃᔪᒥᒃ ᐊᓪᓚᓯᒪᔪᖅ ᐊᑐᕐᑕᐅᔪᖅ ᑖᒃᑯᓇᓂ ᐊᓪᓚᓯᒪᔪᓂ ᑕᒪᒋᓐᓄᓕᖓᑦᓱᓂ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ ᐃᓄᖁᑎᖏᓐᓂᑦ 14ᓂᑦ 
ᓄᓇᓕᓐᓂᑐᓂᑦ ᓄᓇᖁᑎᖓᓂ.  

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

